
UUM ONLINE: Institut Pembangunan Keusahawanan dan Koperasi (CEDI) telah menerima lawatan 
penanda aras daripada delegasi Universiti Sultan Zainal Abidin (UniSZA) terdiri 16 staf Pusat Alumni, 
Keusahawanan dan Jaringan Masyarakat (PAKAT), baru-baru ini. 
 
Kedatangan delegasi diketuai Pengarahnya, Ts. Dr. Roslan Awang disambut Pengarah CEDI, Prof. Madya 
Dr. Chandrakantan Subramaniam di Bilik Mesyuarat Utama CEDI. 
 
Dalam perbincangan berkenaan, Pengarah CEDI telah menerangkan tentang kejayaan yang telah dicapai 
CEDI dalam memenuhi KPI yang telah ditetapkan Kementerian Pendidikan Malaysia (KPM) melalui 
Jabatan Pendidikan Tinggi terutamanya berkaitan dengan penglibatan pelajar dalam bidang 
keusahawanan di UUM seperti program keusahawanan dan perniagaan pelajar.  
 
Perbincangan antara kedua pihak juga menjurus kepada kelestarian minda dalam kalangan pelajar UUM 
dalam memperkasa bidang keusahawanan sebagai satu kerjaya.  
 
Selain itu, beliau juga menerangkan tentang aktiviti yang dijalankan di CEDI seperti program Business 
Start-Up, Enactus dan juga Kursus Agen Kastam.  
 
Sementara itu, Pengarah PAKAT, Ts. Dr. Roslan berkata, beliau menjadikan Siswaniaga di CEDI 
khususnya sebagai penanda aras dalam melaksanakan program keusahawanan pelajar di UniSZA.  
 
Beliau juga berharap hubungan antara CEDI dan UniSZA dapat diperkukuhkan lagi pada masa hadapan 
dengan jalinan kerjasama dalam pelbagai bidang. 
 
Delegasi UniSZA telah dibawa melawat tapak perniagaan sementara pelajar di DKG 1, Wakaf berhadapan 
Academia Lounge dan juga Varsity Mall. 

